
   ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ


	Պաշտպանության նախարարություն
	23.09.2025 թ.

	
	N ՊՆ/510/11112-2025

	Նախագծի վերաբերյալ դիտողություններ և առաջարկություններ չունեն:
	

	Արդարադատության նախարարություն
	03.10.2025թ.

	
	N /27.1/43655-2025

	Նախագծի 1-ին կետում անհրաժեշտ է շտկել քաղաքացու ծննդյան օրը։
	Ընդունվել է

	Վարչապետի աշխատակազմ
	23.10.2025թ.

	
	N 02/10.36/34383-2025

	1. Նախագծով առաջարկվում է դադարեցնել բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող «Ավիացիոն և հրթիռային տեխնիկա/Թռչող ապարատների ավիացիոն սարքավորումներ/» մասնագիտությամբ Հայաստանի ազգային պոլիտեխնիկական համալսարանում սովորելու նպատակով քաղաքացի Նարեկ Արամի Մինասյանին (ծնվ.՝ 05.11.2006 թ.) տրված տարկետումը՝ Հայաստանի ազգային պոլիտեխնիկական համալսարանից հեռացվելու հիմքով՝ հաշվի առնելով նշված հարաբերությունները կարգավորող Կառավարության 2023 թվականի մարտի 23-ի թիվ 383-Ն որոշման (այսուհետ՝ Որոշում) 12-րդ կետը: Նախագծին կից ներկայացված փաստաթղթերի ուսումնասիրությունից պարզ է դառնում, որ քաղաքացին համալսարանից հեռացել է դեռևս 2025 թվականի հուլիսի 8-ին, որի մասին բուհը քաղաքացու զինվորական հաշվառման վայրի տարածքային ստորաբաժանմանը դիմել է հաջորդ օրը՝ հուլիսի 9-ին: Հարկ է ուշադրություն դարձնել այն հանգամանքին, որ Որոշման 12-րդ կետի ուժով Հայաստանի Հանրապետության կրթության և գիտության բնագավառի պետական լիազոր մարմինը Հայաստանի Հանրապետության կառավարություն է ներկայացնում քաղաքացուն տրված տարկետումը դադարեցնելու մասին Հայաստանի Հանրապետության կառավարության որոշման նախագիծ համապատասխան տեղեկատվությունը ստանալուց հետո մեկամսյա ժամկետում: Մինչդեռ, լիազոր մարմինը Կառավարությանը դիմել է միայն հոկտեմբերին՝ Որոշմամբ նշված ժամկետների խախտմամբ, ինչը լրացուցիչ պարզաբանման կարիք ունի:
	Կրթության, գիտության, մշակույթի և սպորտի նախարարությունը Նարեկ Արամի Մինասյանի վերաբերյալ տեղեկատվութունը ստացել է ՀՀ զինվորական կոմիսարիատի 2025 թվականի սեպտեմբերի 15-ի N 4606/ԶԿԱՎ գրությամբ (կցված է նախագծի փաթեթին) և սահմանված կարգով, մեկամսյա ժամկետում՝ 2025 թվականի հոկտեմբերի 6-ին, Կառավարության որոշման նախագիծը ներկայացրել է Վարչապետի աշխատակազմ:
Նարեկ Արամի Մինասյանը ենթակա է զորակոչի 2025 թվականի ձմեռային զորակոչի ժամանակ:

	2. Միաժամանակ, մեր գնահատմամբ, նախագծի վերնագրում գործող որոշման մեջ փոփոխություն կատարելու դրույթը անհարկի ծանրաբեռնում է այն, ուստի առաջարկում ենք վերոնշյալը նախագծի վերնագրում չարտացոլել:
	Ընդունվել է



